MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 37


It-Tlieta, 17 ta’ Ottubru 2023

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.12 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. Clayton Bartolo, Ministru għat-Turiżmu; l-Onor. Glenn Bedingfield; l-Onor. Graham Bencini; l-Onor. Andy Ellul, Segretarju Parlamentari għad-Djalogu Soċjali; l-Onor. Alex Muscat; u l-Onor. Robert Cutajar (sostitut tal-Onor. David Agius); kienu preżenti.


TALBA

L-Iskrivana qalet it-talba.


MINUTI

Fuq suġġeriment tal-Onor. Andy Ellul, il-Kumitat qabel li l-Minuti tal-Laqgħa Nru 36 għandhom jiġu emendati kif ġej:

Wara l-ewwel paragrafu li hemm f’paġna 3, li jispiċċa bil-kliem “mil-lat ambjentali” għandu jidħol dan li ġej:

“L-Onor. Alex Muscat, għan-nom tal-Membri tal-Gvern, irrileva li n-naħa tal-Gvern ma kellha ebda oġġezzjoni tiddiskuti r-rapport fil-fora adatta.”.

U fuq suġġeriment taċ-Chairman, il-Kumitat qabel li eżatt wara din is-sentenza għandu jidħol dan li ġej:

“L-Onor. Cutajar, f’isem il-Membri tal-Oppożizzjoni, irrileva li r-remit eżistenti tal-Kumitat Permanenti dwar l-Ambjent, it-Tibdil fil-Klima u l-Ippjanar tal-Iżvilupp kif inhu llum, ma jippermettix li dan id-dokument jiġi diskuss, u qal ukoll li l-Oppożizzjoni fil-jiem li ġejjin kienet se tressaq mozzjoni biex jitwessa’ r-remit tal-Kumitat imsemmi.”. 

Il-Minuti tal-Laqgħa Nru 36, li saret fis-26 ta’ Settembru 2023, kif emendati, ġew ikkonfermati.

Iċ-Chairman għamel riferenza għall-fatt li l-Ispeaker kien ta r-ruling, mitlub mill-Kumitat fil-laqgħa preċedenti, fis-Seduta Nru 149 tat-2 ta’ Ottubru 2023. (Dok. 107)

KORRISPONDENZA

· Email datata 2 ta’ Ottubru 2023, mibgħuta mill-Inġ. Ryan Fava, Chairman ta’ Enemalta b’informazzjoni mitluba mill-Kumitat. (Dok. 108)


KONTINWAZZJONI TAL-EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION (Dok. 2)

Il-Kumitat irriżuma l-eżami ta’ dan ir-rapport mis-26 ta’ Settembru 2023.

Fis-2.26 p.m. l-Inġinier Ryan Fava, akkumpanjat mill-Avukat John Bonello, l-assistent legali tiegħu, daħal fil-Kamra tal-Kumitat u wara li ngħata l-ġurament beda jagħti x-xhieda tiegħu.

Il-membri tal-midja preżenti ngħataw permess jidħlu fil-kamra tal-Kumitat sabiex jieħdu filmati u ritratti għal ftit minuti.

L-Inġ. Fava ġie mitlub, sabiex sal-laqgħa li jmiss, jipprovdi lill-Kumitat din l-informazzjoni:

· F’każ li l-floating storage unit ikollu jagħmel storm mooring kemm idum iservi l-LNG minn meta jinqala’ l-FSU minn fejn ikun moored; 

· Jekk id-dettalji li kien hemm imniżżla fuq il-kopja (li ġiet mgħoddija lilu waqt il-laqgħa) tal-aġenda tal-Extraordinary Board of Directors meeting, imsejjaħ għat-12 ta’ ottubru 2013 fil-11.00 a.m., u li ġġib id-data tat-18 ta’ Jannar 2014,  jaqblux mad-dettalji li hemm fuq id-dokumenti li qegħdin fir-records ta’ Enemalta;  

· Il-kalkoli li jsiru minn Enemalta sabiex jiġi vverifikat li l-klawsola li titkellem dwar il-guaranteed heat rate, li hemm fil-Conversion Term Agreement li sar bejn ElectroGas u Enemalta, qiegħda tiġi onorata; u 

· Informazzjoni li jista’ jkollha Enemalta dwar kif ġie procured il-floating storage unit minn ElectroGas.

Fuq talba tal-Onor. Andy Ellul, l-Awditur Ġenerali, li kien preżenti fil-kamra, ġie mitlub jieħu postu fuq il-mejda tal-Kumitat sabiex ikun jista’ jirrispondi għad-domandi tal-Membri tal-Kumitat.

Fit-3.25 p.m. l-Inġ. Ryan Fava u l-assistent legali tiegħu ntalbu joħorġu mill-kamra sakemm jixhed l-Awditur Ġenerali, u reġgħu ssejħu lura fit-3.27 p.m. hekk kif intemmu d-domandi lill-Awditur Ġenerali.

Iċ-Chairman tal-Kumitat ippreżenta lill-Kumitat kopja ta’ Mistoqsija Parlamentari Nru 6116 tal-14-il Leġiżlatura, flimkien mat-tweġiba għaliha. (Dok. 109)

Fit-3.52 p.m. intemmet ix-xhieda tal-Inġ. Fava, għal din il-laqgħa, u hu u Dr John Bonello ntalbu jirtiraw mill-kamra tal-Kumitat.

L-eżami ta’ dan ir-rapport kien interrott u baqa’ aġġornat.

Il-Kumitat qabel li għal-laqgħa li jmiss jiġi mitlub jerġa’ jitla’ jixhed l-Inġ. Ryan Fava u jġib miegħu kopja tal-Conversion Term Agreement, flimkien mal-informazzjoni kollha li ġiet mitluba lilu waqt il-laqgħa tal-lum. Kien hemm qbil ukoll li minħabba s-sensittività tal-informazzjoni li fih l-istess agreement, il-laqgħa ssir in camera. 

Fit-3.54 p.m. iċ-Chairman aġġorna l-Kumitat għal nhar it-Tlieta, 24 ta’ Ottubru 2023 fis-2.00 p.m. bl-istess aġenda.

